
Heydər Əliyev Mərkəzində  
perulu rəssamın sərgisi

Dekabrın 18-də Heydər Əliyev 
Mərkəzində perulu rəssam Sol Alexo-
nun “And və Qafqaz dağları arasında 
təxəyyül dünyası” adlı sərgisinin açı-
lışı olub. 

Açılış mərasimindən əvvəl perulu rəs-
sam Sol Alexo Murnalistlərə bildirib ki, Peru 
dünyada alpakaların məskəni kimi tanınır. 
Onun əsərlərinin böyük bir hissəsini məhz 
alpakalar təşkil edir və rəssam bu obrazları 

yaradıcılığında müasir üslubda təsvir edir. 
5əssam bildirib ki, Bakının və Şamaxı-

nın tarixi abidələri, görməli məkanlarından 
ilhamlanaraq sərgi üçün yaradıcılıq nü-
munələri ərsəyə gətirib və alpakaları hə-
min ərazilərdə təsvir edib. O, həmin yerləri 
gəzərkən tamamilə fərqli duyğular yaşayıb 
və yeni ideyalar əldə edib. 

Sənətkar əlavə edib ki, bu kolleksiya 
onun üçün xüsusi əhəmiyyət daşıyır və 

gələcəkdə Azərbaycanla bağlı yeni yaradı-
cılıq işləri ərsəyə gətirə bilər.

Sonra qonaqlar “And və Qafqaz dağla-
rı arasında təxəyyül dünyası” adlı sərgi ilə 
tanış olublar. 

Ekspozisiyada Sol Alexonun müxtəlif 
əsərləri sərgilənir. Bunların sırasında rəssa-
mın xüsusi olaraq Bakı sərgisi üçün yarat-
dığı rəsmlər də var.

X Q

Baş nazir BMMT-nin  
Baş katibi ilə görüşüb

Azərbaycan Respublikasının Baş 
naziri Əli Əsədov dekabrın 19-da 
Beynəlxalq Mülki Müdafiə Təşki-
latının (BMMT) Baş katibi Ərgüc 
Kələntərli ilə görüşüb.

BMMT-dən bildirilib ki, görüş zamanı 
BMMT ilə Azərbaycan 5espublikası ara-
sında uzunmüddətli və konstruktiv tərəf-
daşlıq qeyd olunub. Baş katib Azərbayca-
nın təşkilata göstərdiyi davamlı dəstəyə 
və beynəlxalq əməkdaşlığa sadiqliyinə 
görə minnətdarlığını ifadə edib, ölkənin 
mülki müdafiə və fövqəladə halların idarə 
olunması sahələrində zəngin təcrübəsini 
diqqətə çatdırıb. O, həmçinin Baş nazir 

Əli Əsədovu BMMT-də həyata keçirilən 
institusional islahatlar, üzvlüyün geniş-
ləndirilməsi istiqamətində görülən işlər və 
planlaşdırılan humanitar təşəbbüslər barə-
də məlumatlandırıb.

Baş nazir Əli Əsədov Azərbaycanın 
BMMT ilə əməkdaşlığa sadiqliyini bir 
daha təsdiqləyərək ölkəmizin beynəlxalq 
qurumla münasibətlərin daha da möhkəm-
ləndirilməsinə verdiyi əhəmiyyəti vurğula-
yıb.

Görüşdə əməkdaşlığın gələcək inkişa-
fı ilə bağlı qarşılıqlı maraq doğuran digər 
məsələlər ətrafında fikir mübadiləsi aparı-
lıb.

X Q

Dövlət Neft Fondu  
Müşahidə Şurasının iclası

Dekabrın 19-da Azərbaycan 
Respublikası Dövlət Neft Fondu 
 (ARDNF) Müşahidə Şurasının iclası 
keçirilib. 

Nazirlər Kabinetindən bildiriblər ki, 
Azərbaycan 5espublikasının Baş naziri, 
A5DNF-in Müşahidə Şurasının sədri Əli 
Əsədovun rəhbərliyi ilə keçirilən iclasın 
gündəliyində Dövlət Neft Fondunun 2026-
cı il üzrə büdcə layihəsinin proqnoz göstə-
riciləri, o cümlədən fondun gəlirləri və 
vəsaitindən istifadənin əsas istiqamətləri, 

investisiya siyasəti, investisiya portfelinin 
valyuta tərkibi və gəlirliliyi və digər cari 
məsələlər ətraflı müzakirə olunub.

İclasda A5DNF-in icraçı direktoru İs-
rafil Məmmədovun məruzəsi dinlənilib.  

Yekunda Fondun Müşahidə Şurasının 
üzvlərinin rəy və təklifləri nəzərə alınmaq-
la Dövlət Neft Fondunun 2026-cı il üçün 
büdcə layihəsinin Azərbaycan 5espublika-
sının Prezidentinə təqdim olunması barədə 
müvafiq qərar qəbul edilib.   

X Q

Azərbaycan–Türkiyə: strateji media tərəfdaşlığı 

“Türk dövlətlərinin dezinformasiya ilə mübarizə 
üzrə Forumu” çərçivəsində Medianın İnkişafı Agent-
liyinin (MEDİA) icraçı direktoru Əhməd İsmayılovla 
Türkiyə Prezidenti Administrasiyasının İctimaiyyətlə 
Əlaqələr Departamentinin rəhbəri Burhanettin Duran 
arasında ikitərəÀi görüş keçirilib.  

MEDİA-dan verilən məlumata görə, görüş zamanı vurğulanıb ki, 
Azərbaycan ilə Türkiyə arasında media sahəsində formalaşmış stra-
teMi tərəfdaşlıq dezinformasiya ilə mübarizə istiqamətində ardıcıl və 
məqsədyönlü şəkildə inkişaf etdirilir. 

Qeyd olunub ki, müasir informasiya mühitində saxta və manipul-
yativ məzmunların sürətlə yayılması ictimai rəyə və regional sabitliyə 
ciddi təsir göstərir, bu isə Türk dövlətləri arasında əlaqəli, institusional 
və davamlı əməkdaşlığın gücləndirilməsini zəruri edir. Bu kontekstdə 
Türkiyə–Azərbaycan Media Platformasının birgə fəaliyyət, operativ 
informasiya mübadiləsi və vahid mövqenin formalaşdırılması baxı-
mından səmərəli mexanizm olduğu xüsusi vurğulanıb. 

X Q

Zəngəzur dəhlizi XXI əsrin yoluna çevrilir
(əvvəli qəzetin  

18 dekabr sayında)

Hazırda beynəlxalq aləmin 
diqqət mərkəzində olan Zəngəzur 
dəhlizinin 35 illik fasilədən sonra 
yenidən açılması mövzusu təkcə 
Azərbaycan və ətraf dövlətlər  
üçün deyil, Avrasiyanın qərb və 
şərq ölkələri, bütövlükdə, dünya 
birliyi üçün siyasi-diplomatik 
önəm daşıyır. 

Zəngəzur dəhlizinin açılma-
sında iqtisadi maraqlar daha çox 
üstünlük təşkil edir.  Prezident 
 İlham Əliyevin dediyi kimi, 
“Zəngəzur dəhlizi böyük ticarət 
yolu olacaqdır”. Bu dəhlizin XIX 
əsrin Süveyş,  XX əsrin Panama 
kanalı kimi XXI əsrdə dünyanın 
nəqliyyat-logistika mərkəzinə 
çevriləcəyini nəzərə alaraq  Azər-
baycan torpağı olan Zəngəzurun 
tarixinə bir daha nəzər salaq. 

Zəngəzur mahalı 7 rayondan 
ibarət olub, 4 rayonu – Meğri, 
Qafan, Gorus, Qarakilsə �Sisi-
yan� 100 ildən artıqdır ki, Er-
mənistanın işğalı altındadır. 3 
rayon – Zəngilan, Qubadlı, /açın 
isə həmin rayonlarla birgə 30 ilə 
yaxın müddətdə Ermənistanın 
işğalı altında qalıb, 2020-ci ildə 
İkinci Qarabağ müharibəsində 
işğaldan azad olunub. Prezident 
İlham Əliyevin 7 iyul 2021-ci il 
tarixli fərmanı ilə Azərbaycanın 
təsdiq olunmuş 14 iqtisadi regi-
ondan  biri də Şərqi Zəngəzurdur. 
Bu regiona Qubadlı, /açın, Zən-
gilan rayonları ilə birgə Kəlbəcər 
və Cəbrayıl rayonları da daxildir.

Qərbi Zəngəzurdan keçən  
dəmir yolu Ağbənd qəsəbəsi 
ilə sərhəd olan, tarixən qədim 
Azərbaycan torpağı olmuş Meğri 
�Mehri� rayonunun Nüvədi kən-
dinin Sığırt dağından başlayıb, 
24 kilometr ərazidən keçib Or-
dubadın Salamməlik  stansiyası-
na daxil olur. 1936-cı ildə Ələt 
– Mincivan, Mincivan – Qafan 
dəmir yolu istifadəyə verilib. 
Çəkilişi 1939-cu ildə başlayan 
Mincivan – Culfa dəmir yolu isə 
1941-ci ildə fəaliyyətə başlayıb. 
Bakıdan Naxçıvana bu məsafə, 
təxminən, 632 kilometr olub, ən 
qısa yol hesab olunur. 

Bu yol əvvəllər çəkilmiş 
Uluxanlı – Şərur – Culfa dəmir 
yoluna birləşdirilməklə həm 
şimaldan, həm də cənubdan 
hərəkət etməklə Bakı –Tbilisi – 
İrəvan çevrəsi yaradıb. Xatırla-
daq ki, 1943-cü ilin 28 noyabr – 1 
dekabrında SS5İ, ABŞ, İngiltərə 
liderləri arasında Tehran şəhərin-
də keçirilən beynəlxalq konfrans-
da iştirak etmək üçün SS5İ-nin 
rəhbəri İ.Stalin məhz Bakı – Ələt 

– Mincivan – Mehri – Culfa yolu 
ilə Tehran şəhərinə getmişdi. 

Dəhliz vasitəsilə qonşu döv-
lətlər 5usiya Yaxın Şərqə və Av-
ropaya, Ermənistan 5usiya və 
İrana, o cümlədən Avropaya, İran 
isə bu marşrutla Avropaya, 5usi-
yaya çıxış əldə etmiş olacaq. Bu 
marşrutun əsas müəllifləri olan 
Azərbaycanla Türkiyə isə Şərq-
dən Qərbə, Şimaldan Cənuba 
uzanan dəhlizlərin səmərəliliyi-
nin daha yüksək olmasına  xüsusi 
qayğı göstərirlər.

Türkiyə 5espublikasının Pre-
zidenti 5əcəb Tayyıb Ərdoğan 
Xəzər dənizi üzərindən keçən 
ortaq nəqliyyat dəhlizinin daha 
səmərəli istifadəsinin vacibliyini 
vurğulayıb və enerMi təhlükəsizli-
yi, eləcə də texnoloMi əməkdaşlıq 
istiqamətində birgə layihələrin 
genişləndirilməsinin önəmini 
qeyd edib.

Azərbaycan dövləti bu gün 
iqtisadi inkişafa, beynəlxalq 
əlaqələrə, sülh və sabitliyə nail 
olmağa  daha böyük üstünlük 
verir. Bu, həm də regionda sa-
bitliyin bərqərar olması, mülki 
naviqasiya azadlığı “BMT-nin 
ərzaq, ticarət yolları təhlükə-
siz, davamlı və proqnozlaşdırıla 
bilən” tələblərinə cavab verir. 
Zəngəzur dəhlizinin açılması 
həm də üçüncü dəfə Şərqlə–Qərb 
arasında Azərbaycandan keçən 
bərpa olunmuş İpək yolunun – 
Orta Dəhlizin ikinci qolunun 
açılması deməkdir. 

“Böyük İpək yolu” termini 
b.e.ə. məşhur Çin səyyahı Çian 
Syanın səfərindən sonra işlən-
məyə başlanıb. Eramızın II əs-
rindən fəaliyyətə başlayan bu yol 
XVI əsrə qədər Çindən başlaya-
raq Balkan yarımadasına qədər 
mövcud olub. Bu yolla hərəkət 
edən karvanların ən dəyərli məh-
sullarının ipək mallar olduğunu 
nəzərə alaraq, bu məşhur marşru-
tun adını 1870-ci ildə alman fo-
toqrafı Fon 5ixtofen “İpək Yolu” 
qoyub.

Zəngəzur dəhlizi açılandan 
sonra ən çox qazanan dövlətlər-
dən biri məhz Ermənistan olacaq. 
Ermənistan öz ağlı ucundan 30 
ildən artıq özünü saldığı bloka-
da şəraitindən çıxacaq, 5usiya-
ya, Mərkəzi Asiya və Orta Şərq 
dövlətlərinə gediş-gəliş açılacaq. 
Azərbaycan və Türkiyə ilə siyasi, 
iqtisadi, sosioloMi, mədəni, turizm 
və s. əlaqələri bərpa olunacaq. 
Bir sözlə, Ermənistan özünü 
saldığı blokadadan xilas edəcək, 
dünyada gedən inteqrasiya pro-
seslərinin iştirakçısına çevrilə-
cək.

Amma əfsuslar olsun ki, 

bunu erməni “başbilənləri” başa 
düşmür və ya düşmək də istəmir-
lər. Xalqının daxili xislətini yaxşı 
bilən öz sairləri Ovanes Tuman-
yanın yazdığı kimi: “həqiqi 
qurtuluş daxildən başlamalıdır, 
biz isə daxilən xəstəyik”. Qərbi 
Azərbaycan İcmasının bəyana-
tında isə bunun tam əksi vurğu-
lanır: “Ermənistan tərəfinin bizə 
qarşı törətdiyi böyük müsibətləri 
tarixi yaddaşımızda saxlamaqla 
bərabər, qəbul edirik ki, sülh və 
inkişafın təmin edilməsinin yolu 
dialoq və barışıqdan keçir”.

Müstəqil Azərbaycanın me-
marı, ümummillil lider Heydər 
Əliyevin sözlərinə xalqımız hə-
mişə əməl etməlidir: “Bundan 
sonra da elə əsərlər yaranmalıdır 
ki, o əsərlər Ermənistanda yer-
ləşən həmin torpaqların Azər-
baycana məxsus olmasını daim, 
ardıcıl surətdə sübut etsin. Biz 
bunu etməliyik. Biz gələcək nə-
sillər üçün yol açmalıyıq”. Ulu 
öndər Heydər Əliyevin tövsiyə 
və vəsiyyətlərini qədirbilən Azər-
baycan xalqı həmişə yad və əməl 
edirlər.

Ümummilli lider Heydər 
 Əliyev demişdir: “XX əsrin 20-ci 
illərində yeni sovet hakimiyyə-
ti təzə qurulan zaman Qafqazda 
respublikanın sərhədləri yara-
narkən Azərbaycana qarşı ədalət-
sizlik edilibdir. Azərbaycanın 
qədim torpaqları olan Zəngəzur 
mahalı və başqaları Ermənistana 
verilibdir. Bununla əlaqədar Zən-
gəzurun Araz çayı sahilində olan, 
qədim Azərbaycan torpağı olan 
Meğri rayonu da Ermənistana 
verilibdir. Beləliklə, böyük Azər-
baycan ilə onun ayrılmaz hissəsi 
olan Naxçıvan arasında coğrafi 
nöqteyi-nəzərdən müəyyən çə-
tinliklər yaranıbdır”. 

Prezident İlham Əliyev Türk 
Dövlətləri Təşkilatının  Dövlət 
Başçıları Şurasının  oktyabrın 
7-də Qəbələ şəhərində keçirilən 
12-ci Zirvə görüşündəki  çıxışın-

da söyləyib: “Zəngəzur dəhlizi 
həm Orta Dəhliz, həm də Şi-
mal-Cənub Dəhlizi çərçivəsində 
yeni nəqliyyat arteriyası və ikinci 
marşrut kimi mühüm əhəmiyyət 
kəsb edir”. Bu tarixi həqiqətin re-
allaşmasına az qalıb. 

Vaşinqtonda  9 avqust 2025-
ci il tarixində imzalanan 2 mü-
hüm sənəd – Azərbaycan–ABŞ 
StrateMi Tərəfdaşlıq Anlaşması 
və Azərbaycan – Ermənistan ara-
sında sülh sazişinin paraflanması 
Prezident İlham Əliyevin qətiy-
yətli və uzaqgörən siyasətinin 
növbəti zəfəri kimi tarixə düşdü. 
ABŞ Prezidenti Donald Trampın 
vasitəçiliyi ilə Azərbaycan və Er-
mənistan arasında uzun illər da-
vam edən münaqişəyə son qoyan 
tarixi sülh sazişinin paraflanması 
Cənubi Qafqazda yeni  dövrün 
başlanğıcı oldu.

Artıq çəkilməsi davam etdi-
rilən Qars–Naxçıvan dəmir yolu 
xətti Zəngəzur dəhlizinin davamı 
kimi dəhlizin yükgötürmə qa-
biliyyətinin formalaşması üçün 
nəzərdə tutulmuşdur. Qars–İğ-
dır–Aralıq–Dilucu–Sədərək–
Naxçıvan–Culfa dəmir yolu xətti 
224 km uzunluğunda və 5 stan-
siyadan ibarət, saatda 160 km 
sürət üçün nəzərdə tutulan lahiyə 
çərçivəsində uzunluğu 638 metr 
olan 10 körpü, 18 kilometrlik 465 
suötürücü, ümumilikdə, 5,5 kilo-
metrlik 144 yeraltı keçid tikilə-
cək. /ahiyənin 5 il müddətində 
başa çatdırılması nəzərdə tutul-
muşdur. Bu lahiyələr həm də Av-
ropa ilə Asiyanın ticarət əlaqələri 
üçün olduqca əlverişli olacaqdır. 

Beləliklə, Zəngəzur  dəhli-
zi  XIX əsrin Süveyş,  XX əsrin 
Panama kanalı kimi XXI əsrdə 
dünyanın ən mühüm nəqliyyat 
dəhlizinə çevrilir. 

İsmayıl ƏLİ<EV,
Bakı Dövlət  

Universitetinin                   
kafedra müdiri, professor

Sübut edilmiş cinayətləri danmaq 
“təqsirlilər”ə bəraət qazandırmır

Ermənistanın Azərbaycana qarşı 
hərbi təcavüzü nəticəsində sülh və in-
sanlıq əleyhinə cinayətlər, müharibə 
cinayətləri və digər çoxsaylı cinayət-
lər törətməkdə təqsirləndirilən Ermə-
nistan Respublikasının vətəndaşları 
Arayik Harutyunyan, Arkadi Qukas-
yan, Bako Sahakyan, Davit İşxanyan, 
David Babayan, Levon Mnatsakan-
yan və digərlərinin barəsində olan 
cinayət işləri üzrə açıq məhkəmə pro-
sesinin baxış iclası dekabrın 19-da da-
vam etdirilib.

Bakı Hərbi Məhkəməsində hakimlər 
Zeynal Ağayevin sədrliyi ilə, Camal 5ama-
zanovdan və Anar 5zayevdən ibarət tərkibdə 
�ehtiyat hakim Günel Səmədova� keçirilən 
məhkəmə iclası təqsirləndirilən şəxslərin son 
söz çıxışları ilə davam etdirilir.

David Manukyan ittiham tərəfinin çıxı-
şında qeyd etdiklərinə əks dəlilləri səslən-
dirib. Belə ki, təqsirləndirilən şəxs dövlət 
ittihamını müdafiə edən prokurorların elan 
etdiyi məqamlarla razılaşmadığını deyib. 
Arayik Harutyunyan son sözündə dövlət it-
tihamını müdafiə edən prokurorların təqdim 
etdiyi dəlillərlə razılaşmadığını söyləyib: 
“Burada müharibə cinayətləri təqdim olundu. 
Kəlbəcərdəki Tunel hadisəsini burada bildim. 
Məsələn, Bəylik bağı hadisəsini burada bil-
mişəm. Əlbəttə, bunlar hərbi cinayətlərdir və 
öz günahkarları var”.

Təqsirləndirilən şəxs David Babayan son 
sözünü rus dilində etmək istədiyini deyib. 
 D.Babayana rus dilində çıxış etmək üçün şə-
rait yaradılıb.

O, dövlət ittihamını müdafiə edən pro-
kurorların və zərərçəkmiş şəxslərin bildirdik-
ləri ilə bağlı özünün əks arqumentlərini ümu-
mi fikirlərlə səsləndirib.

Qeyd edək ki, Ermənistan dövlətinin, 
onun dövlət qurumlarının vəzifəli şəxsləri-
nin, hərbi qüvvələrinin və qanunsuz silahlı 
birləşmələrin bilavasitə rəhbərliyi və iştirakı, 
şifahi-yazılı qaydada verdiyi tapşırıq, göstəriş 
və təlimatları, maddi, texniki, şəxsi heyətlə 
verdiyi dəstəyi, mərkəzi qaydada idarəçiliyi 
əsasında, eləcə də ciddi nəzarəti altında Azər-
baycan ərazisində daxili və beynəlxalq hüquq 
normalarına zidd şəkildə, Azərbaycana hərbi 
təcavüz etmək məqsədilə yaradılmış, həmçi-
nin Köçəryan 5obert Sedraki, Sarkisyan SerM 
Azati, Manukyan Vazgen Mikaeli, Sarkisyan 
Vazgen Zaveni, Babayan Samvel Andrani-
ki, Balasanyan Vitali Mikaeli, Balayan Zori 
Hayki, Ohanyan Seyran Muşeqi, Qaramyan 
Arşavir Surenoviç, Melkonyan Monte Çarlz 
və digərlərinin rəhbərliyi, bilavasitə və dolayı 
iştirakları ilə Ermənistan dövləti, o cümlədən 
sözügedən cinayətkar birlik tərəfindən aparı-
lan təcavüzkar müharibənin gedişində törə-
dilmiş çoxsaylı cinayət faktlarına dair cinayət 
işi üzrə 15 təqsirləndirilən şəxs ittiham edilir.

Məhkəmə prosesi dekabrın 22-də davam 
etdiriləcək.

